
293Трибуна молодого ученого

Құқықты   қолдану  мәселелері бірнеше 
тұрғыдан зерттелуі мүмкін, мысалы, 
жалпытеориялық көзқараста немесе салалық 
қисында. Құқық қолдануды, оны жүзеге 
асырудың түрі ретінде, құқықтық реттеу 
жүйесінде тұтас немесе белгілі бір құқық са-
ласында зерттеу айтарлықтай теориялық және 
практикалық қызығушылыққа ие. Талдауға 
құқық қолданудың механизмі тұтас неме-
се оның жеке элементтері, жақтары бөлігінде 
ұшырауы мүмкін. Құқық қолданудың мәні, 
мазмұны, нысандары, функциялары,  кезеңдері 
де заманымыздың ғалымдарының ғылыми-
танымдық қызығушылықтарының пәніне айна-
луы мүмкін. Құқық қолданудың осы және соны-
мен байланысты көптеген мәселелері әр кездері 
және әртүрлі деңгейдегі негізділікпен ірі заңгер 
– ғалымдармен алдын да зерттелген. Дегенмен, 
құқық қолдану проблематикасының өзектілігі 
қазіргі таңда төмендемеуімен қоймай, артып 
келеді. Бұл, әсіресе, құқық қолданудың жоғары 
маңыздылыққа ие компоненті болып табыла-
тын, оның арнайы типі ретінде танылған, сот 
төрелігін оның гуманистік және демократиялық 
мағынасында ең толық бейнелейтін соттық 
құқық қолдануға қатысты.

Қазақстан Республикасы Конституциясы – 
мемлекеттік билік біртұтас, ол Конституция мен 
заңдар негізінде заң шығарушы, атқарушы және 
сот билігі тармақтарына бөліну принципіне 
сәйкес жүзеге асырылатындығын бекітті. 

Ешбір мемлекет өзінің тарихында сот орга-
нысыз жұмыс атқара алған жоқ. 

Сот органдары - конституциялық мекемелік 
органдар – сот құзыретінің толықтығын 
қамтитын, бекітілген процессуалдық нысан-
дарды сақтай отырып, заң негізінде сот билігін 
жүзеге асыратын, басқа да билік бұтақтарымен 
өзара қарым-қатынасқа түсе алатын, заң 
шығарушы және атқарушы билікке заң шегінде 
қадағалау жасайтын мемлекеттік биліктің дер-
бес бұтағы. 

Умаров Сапархан Сүйіндікұлы,
Қазақстан Республикасы Президенті жанындағы 
Мемлекеттік басқару академиясы Сот төрелігі институтының 
2-курс магистранты 

ЖОҒАРҒЫ СОТТЫҢ НОРМАТИВТІК ҚАУЛЫЛАРЫН 
ҚОЛДАНУДА ТУЫНДАЙТЫН КЕЙБІР МӘСЕЛЕЛЕР ТУРАЛЫ

Ата Заңның 4-бабында Республикада 
қолданылатын құқық саласына Қазақстан Ре-
спубликасы Жоғарғы Сотының нормативтік 
құқықтық қаулылары енгізілді. 

Қылмыстық және қылмыстық іс жүргізу 
құқығы нормаларын қолданушы және оған ресми 
түсініктеме беруші орган сот болып табылады. 
Оның ішінде Қазақстан Республикасы Жоғарғы 
Сотының алар орны үлкен. Қылмыстық істерді 
қарау барысында сот түсініктемесі нормативтік 
қаулы нысанында жүзеге асырылады. Жоғарғы 
Соттың нормативтік қаулыларының норма-
лары қолданылатын құқық ретінде іс жүргізу 
процесінде маңызды рөл атқарады. 

Сот билігі органдарының құқықтық 
шығармашылық процеске қатысудағы негізгі 
себептері - құқық нормасының тәжірибедегі 
іс-әрекеттерді тексерудің қажеттілігі; заңның 
кемшілігі немесе құқықтық қатынастардың 
көптілігі; оларды ендірудің мәселелері 
төңірегіндегі Жоғарғы Соттың заң шығарудағы 
бастама құқығы; Қазақстан Республикасындағы 
сот тәжірибелерінің нәтижелерін тану болып та-
былады. 

Сот билігінің жоғарғы органдарының 
қызметі тек қадағалау функциясын орындау-
мен және сот тәжірибесін жинақтау жөніндегі 
функциясымен ғана шектеліп қоймайды. Сот 
билігі органдарының өзінің даму барысындағы 
аралықта құқық құрушы процестің белсенді 
қатысушы болғандығына назар аудару қажет. Та-
рихи тұрғыдан алғанда, сот билігі заң шығарушы 
билігіне әсер еткен, ал заң шығарушы жаңа 
заңдарды шығару барысында, нормативтік 
құқықтық актілердің тәжірибеде қолданылуына 
сүйенген. Құқық нормаларының тәжірибедегі 
әрекетін тексеру үшін соттар жан-жақты құрал 
болып табылады. Онда сот билігінің орны 
мемлекеттік нысандар арқылы айқындалған. 

«Қазақстан Республикасының сот жүйесі мен 
судьяларының мәртебесі туралы» 2000 жылғы 
25 желтоқсандағы Қазақстан Республикасының 

Конституциялық заңы нормативтік қаулыларды 
қабылдау өкілеттілігін Жоғарғы Соттың жалпы 
отырысына жүктеді. 

Осы Конституциялық заңның 17-бабының 
2-бөлігінің 2) және 3) тармақшаларында 
көзделген Жоғарғы Соттың жалпы отырысының 
өкілеттіктері: сот тәжірибесін зерделейді; оны 
жинақтаудың қорытындылары бойынша ре-
спублика соттарының сот төрелігін іске асы-
ру кезіндегі заңдылықты сақтау мәселелерін 
қарайды; нормативтік қаулылар қабылдайды; 
сот тәжірибесі бойынша түсіндірмелер береді 
бекітілген. 

Көрсетілген бұл өкілеттіліктің әр саласы, әр 
тармағы бөлек талдауды, терең зерттеуді қажет 
ететін мәселелер. 

Бұрыннан қалыптасқан үрдіс бойынша, сот 
тәжірибесін зерделеу және оның қорытындысы 
бойынша соттардың заңдылықты сақтау 
мәселелерін қарау бойынша тиісті жұмыстар жа-
салуда. 

Қазіргі таңда Жоғарғы Сот сапалы, құқықтық 
және тәжірибелік мәні бар нормативтік 
қаулыларды қабылдау және соттарға ауадай 
қажет сот тәжірибесі бойынша түсіндірмелер 
беру туралы мәселелерге баса назар аударуы 
қажет, себебі бұл мәселелер теориялық және 
тәжірибелік тұрғыдан терең зерттеуді қажет 
ететін мәселелер. 

Жоғарыда аталған заң нормаларын қолдану 
мәселелеріне Қазақстан Республикасы Жоғарғы 
сотының 1998 жылғы 14 мамырдағы «Қазақстан 
Республикасында сот билігі туралы заңнаманы 
қолданудың кейбір мәселелері туралы» №1 
нормативтік қаулысында түсініктеме берілген. 
Атап кету керек, қаулыда, атауына сай, сот 
билігінің тек кейбір мәселелері ғана қамтылған. 

Қылмыстық іс жүргізу кодексінің 2-ба-
бында айтылған - «Қазақстан Республикасы 
Конституциясының Қазақстан Республикасының 
бүкіл аумағында жоғарғы күші болады және ол 
тікелей қолданылады» - деген қағида, яғни Ре-
спубликада заң қолдану жүйесінде тұңғыш рет 
жарық көрген норма, жоғарыда аты аталған 
нормативтік қаулыда көрсетілмей қалған, тіпті 
оның құқықтық мазмұнын жүзеге асыру тәртібі 
мен процессуальдық жолдары да айтылмаған. 

Қазақстан Республикасы Конституциясының 
4-бабы, құқықтық мәртебені нормативтік 
қаулылардың нормаларына беріп отыр. 
Сондықтан, нормативтік қаулылардың мазмұны 
норма ықпалына келтірілуге тиіс және 
қаулының тармақтары заң тіліне жеткізілуі 
тиіс. Нормативтік қаулылардың нормалары 
Қазақстан Республикасында қолданылатын 
құқық. Нормативтік қаулылар тек соттарға ғана 
арналмайды, олардың нормалары барлық құқық 

қолдану органдарына міндетті. 
Қылмыстық іс жүргізу кодексінде жүргізілетін 

іс әрекетті қамтитын тиісті норма көзделмеген 
жағдайда қылмыстық істі жүргізу және шешім 
қабылдауда Кодекстің 2-бабы 1-бөлігіне сәйкес, 
Қазақстан Республикасы Конституциясы тікелей 
қолданылады. Шешімде (үкімде, қаулыда) сот 
Конституциясының қолданылған нормасына 
сілтеме жасауға тиісті. 

Жоғарғы Соттың нормативтік қаулылары 
Конституцияның 4-бабына сәйкес қылмыстық 
және қылмыстық іс жүргізу құқығының 
қайнар көзі ретінде қолданылады. Нормативтік 
қаулылардың кіріспе сөз басында (преамбуласын-
да) және мазмұнында ертеден қалыптасып қалған 
сөз құрамдары: «соттардың назары аударылсын, 
соттар міндетті, соттар қолдануға тиіс, соттарға 
түсініктме ретінде, соттар түсінуге тиісті, 
соттарға ескеру керек» және т.б. соттарға арналған 
сөйлемдер (сөздер) заңдардың нормаларын 
түсіндіруге арналған нормативтік қаулыларының 
кіріспе сызбасында және мазмұнында болуға тиіс 
емес. Нормативтік қаулы барлық құқық қолдану 
органдарына арналуына байланысты, оның 
мазмұнынан «сотқа, сот назарына» деген сөздер 
алынылып тасталуы тиіс. 

Егер қаулының кейбір нормалары тек қана 
сот әрекетіне, тәртібіне, ережесіне арналған бол-
са, онда жалпы сот немесе сатысы, судья деп 
көрсетілуі тиіс. 

Күнделікті заң тәжірибесінде пікірталас ту-
дыратын жағдайлар кездеседі. Кейде, қандайда 
бір сұрақты шешу барсында, егер аталған мәселе 
заң тұрғысынан реттелмеген болса, тұлғалар, 
органдар, лауазымды тұлғалар Жоғарғы Соттың 
нормативтік қаулыларына сүйенуге құқықтары 
бар екенін ескеру қажет. 

Қазақстан Республикасы Жоғарғы Сотына 
сот тәжірибесі сұрақтары жөнінде түсіндірмелер 
беру құқығы ұсынылады. Олар міндетті түрде, 
заң қолданушы органдар үшін де, лауазымды 
тұлғалар үшін де орындалуға жатады. 

Соттар туралы Конституциялық заңның 17-ба-
бында Жоғарғы Сот сот тәжірибесі мәселелері 
бойынша түсіндірмелер береді деген норма, Кон-
ституцияда бекітілген Жоғарғы Сот нормативтік 
қаулыны қабылдау өкілеттігінен бөлек әрекет. 
Нормативтік қаулымен қатар Жоғарғы сот 
алқаларының сот практикасын жинақтау 
қорытындыларында кейбір мәселелер бойынша 
Жоғарғы Сот түсіндірмелер беруге құқылы. Бұл 
түсіндірмелер барлық соттарға міндетті, бірақ ол 
түсіндірмелер қандай құқықтық формада болуы 
тиіс екені әлі толық шешілмеген мәселе. 

Қылмыстық заңның нормаларын дұрыс 
қолданбау үкімнің күшін жоюға немесе оның 
өзгеруіне әсерін тигізеді. Сондықтан қылмыстық 

құқыққа, қылмыстық іс жүргізу және т.б. 
құқықтарға берілген түсіндірмелердің қате болу-
ына, соттардың оларды қате талқылауына байла-
нысты үкімнің, қаулының күшін жою не өзгерту 
туралы шешімдер қабылданғаны облыстық және 
Жоғарғы Соттың шолуларында бөлек көрсетілуі 
тиіс. Мұндай зерделеу кемшіліктерді жоюға өз 
әсерін тигізеді. 

«Қазақстан Республикасының сот жүй-
есі мен судьяларының мәртебесі тура-
лы» Конституциялық заңының 17-бабы 2 
бөлігінің 3 тармақшасындағы «сот тәжірибесі 
мәселелері бойынша түсініктемелер береді» де-
ген өкілеттіктер Жоғарғы Соттың нормативтік 
қаулысында бекітілуі және Жоғарғы Сот 
алқаларының шолуларында түсініктеме ретінде 
берілуі тиіс. 

Осыған байланысты сот тәжірибесінен 
бір ғана мысал. 2011 жылы 28 желтоқсанда 
қабылданған рақымшылық туралы Заңында 
үкімдердің жиынтығы бойынша сотталған 
адамға рақымшылық актісін қолдануға болмайды 
деген норма жоқ. Бұл туралы Жоғарғы Сот өзінің 
түсініктемесінде де көрсетіп берді /сұрақ-жауап 
формасында/. Бірақ бұл мәселе бойынша әр об-
лыста әр түрлі сот тәжірибесі қалыптаса баста-
ды, яғни Жоғарғы Соттың түсіндірмесін – сұрақ-
жауап формасындағы – соттар өздерінің міндеті 
есебінде қабылдаған жоқ. Ал сот тәжірибесінің 
әр қилы болып қалыптасуы, айналып келгенде, 
сотталған адамдардың құқықтарының елеулі 
бұзылуына әкеліп соғатыны сөзсіз. 

Сот тәжірибесі сот жүйесін әрі қарай дамытуға 
және кемшіліктердің орын алмауына ықпал етіп 
отыр. Жоғарғы Соттың нормативтік қаулылары 
арқылы қылмыстық және қылмыстық іс жүргізу 
нормаларының қолданылуынан туындаған 
көптеген мәселелер шешілді. 

Қорыта айытқанда, мақалада көтерілген 
мәселелер теориялық жағынан да, практикалық 
шешілуі жағынан да өте күрделі және ауқымды 
мәселелер, аяқастынан дайын рецепт бере қою 
да мүмкін емес, бірақ соған қарамастан оларды 
зерделеп отыруды, талдауды, талқылауды әрі 
қарай жалғастыра беруіміз ауадай қажет. 

Қазақстан Республикасы Конститутциясын-
да сот пен заң алдында барлығының теңдігі 
қағидасы құқыққолдану тәжірибесінде де 
заңның біртекті қолданылуын айқындайды. 
Бұл тұрғыда Қазақстан Республикасы Жоғарғы 
сотының рөлі зор. 

Соттық құқыққолданудың біртектігін 
қамтамасыз ету Жоғарғы соттың алдыңғы 
қатарлы мақсаттарының бірі екені мәлім. Бұл 
соттық жүйенің иерархиялық құрылымымен, 
сондай-ақ соттардың конституциялық және 
процессуалдық құзыретімен түсіндіріледі. 

Соттық құқықолдануының біртектілігі 
мемлекеттік деңгейде қамтамасыз етілуі қажет, 
сондықтан құқықтық нормаларды түсіндіру мен 
қолдану тәртібін қалыптастыру республикалық 
деңгейде шешілуі қажет, әйтпесе мемлекеттің 
әр аумағында заңнаманың әртүрлі түсіндіріліп, 
қолданылуы құқық үстемділігі қағидасымен 
үйлесімге келмес. Құқықты қолдану алдындағы 
құқықты түсіндіру нақты іс бойынша (каузаль-
ды) немесе соттық тәжірибені қорытындылау 
нәтежесінде белгілі бір сала немесе заңнама бой-
ынша (абстрактілі) жүргізілуі мүмкін [1, 12 б.]. 

Жоғарғы соттың абстрактілі түсіндірмелері 
сот тәжірибесін қалыптастыруда және оны 
түзеуде маңызды рөл атқарады. Құқық норма-
ларын абстрактілі түсіндіре отыра Жоғарғы Сот 
пленумы нормативті қаулылар шығарады. Сол 
қаулылардың заңи табиғаты заң ғылымында 
әрдайым пікір талас тудыруда. 

В.В. Лазаревтің айтуы бойынша «мемлекет 
масштабында соттық тәжірибені қорытындылай 
және заң талаптарына сай заңнаманы қолдану 
тәжірибесі бойынша түсінік беру соттық 
прецеденттің белгілерін көрсетеді және келесі 
кезекте шығарылатын сот шешімдерінде 
міндетті қолданылатын бағыт бағдар ретінде 
танылады» [2, 164 б.]. Алайда, Жоғарғы сот 
Пленумының қаулыларына қатысты «прецедент» 
терминін қолдану қате болар, өйткені прецедент 
деп біртекті істерге үлгі болатын құқыққолдану 
актілерін айтады.

Жоғарғы сот Пленумының қаулылары 
құқыққолдану актісі болып табылмайды, олар 
абстрактілі құқық түсіндіру актілері. Бұл актілер 
сот тәжірибесінде құқықты әртүрлі түсіндіру 
немесе қолдану салдарынан туындайтын 
қарама- қайшылықтарды шешу үшін бағыттала 
шығарылған [3, 85 б.]. Сонымен қатар, Жоғарғы 
сот Пленумының алдын ала шығаратын 
қаулыларының орын алатынын да мойындауы-
мыз қажет, яғни құқыққолдану бойынша соттық 
тәжірибені қорытындылау нәтежесінде емес, 
қолданысқа жаңа нормативтік актінің енуіне бай-
ланысты шығарылатын қаулылары да бар. Бұл 
тұрғыда Жоғарғы сот қабылданған, қолданысқа 
енген заңнамаға абстрактілі баға беруді жүзеге 
асырады. Алдын ала шығарылатын қаулыларға 
жол беру қателік, өйткені Жоғарғы сот жаңа 
заңнаманың қолдану тәжірибесінің тағдырын 
шешетін, құқыққолдану мәселелерінің пайда 
болуының саласын айқындайтын «басшы» та-
нылып отыр. Мұндай алдын ала түсіндіру Кон-
ституциямен қарастырылмаған, яғни Жоғарғы 
соттың құзыреті аясына кірмейді және төменгі 
деңгейлі соттарға міндетті болып танылмауы 
қажет.

Жоғарғы сот Пленумының қаулылары заңи 

табиғаты бойынша сот тәжірибесінде құқықты 
әртүрлі түсіндіру немесе қолдану салдарынан 
туындайтын қарама- қайшылықтарды шешу 
үшін бағыттала шығарылған, de facto нормативті 
акт ретінде және екінші деңгейлі құқық қайнар 
көзі болып сипатталады. 

Жоғарғы сот пленумының қаулылары екінші 
деңгейлі құқық қайнар көзі ретінде танылуы 
мүмкін, өйткені олар бірінші деңгейлі құқық 
қайнар көздерін жүзеге асыру бойынша  актілер 
бола тұра соңғылардың мәтінене тәуелді. Егер 
Жоғарғы сот Пленумы заңнамадағы қандай да бір 
түсінікке талдау беріп, мазмұнын айқындайтын 
болса, сол терминді түсіну бойынша өзіндік 
ережесін қалыптастырады, яғни сот құқық 
ережесін тудырады және сот өз қаулысымен сол 
терминді өзгеше түсіндіру нұсқаларын жоққа 
шығарады [4, 8 б.]. 

Жоғарғы Сот Пленумының қаулыларының 
міндеттілігі мен нормативтілігі не конс-
титуциялық деңгейде, не салалық дең-
гейде бекітілмеген, алайда бұл аталмыш 
қаулылардың орындалуының міндетті 
еместігін куәландырмайды. Егер Жоғарғы 
сот Пленумының қаулылары міндетті болма-
са, онда ол Жоғарғы соттың конституциялық 
мәртебесін кемсітеді. Жоғарғы сот Пленумының 
қаулыларының маңыздылығы төменгі тұрған 
соттардың шешім қабылдау барысында сол 
қаулыларға сілтеме жасауымен айқындалады.

Талқыланып отырған қаулыларда көрініс 
тапқан Жоғарғы соттың құқықтық позиция-

сына сәйкес шағымдану механизмі орын алса 
ғана олардың орындалуының міндеттілігі 
конституциялық тұрғыда ақталынады. 
Құқыққолдану субъектілері немесе Жоғарғы 
соттың абстрактілі түсінідіру актілері 
конституциялық құқықтар мен бостандықтарға 
нұқсан келтіреді деп таныған тұлғалар 
конституциялық норма қадағалау жолымен өз 
құқыққарын қорғауға құзыретті.

Сонымен, Жоғарғы сот Пленумы қаулы-
ларының заңи табиғатын айқындау мәселесі бой-
ынша екі қорытындыға келу болады:

1.	 Бұл қаулылар орындауға міндетті бола 
алады, алайда оны Қазақстан Республикасының 
Конституциялық Кеңесіне шағымдау механизмі 
орын алуы қажет. Яғни, егер Конституциялық 
кеңес Жоғарғы сот Пленумының қаулысын 
Конститцияға қайшы деп таныса, консти-
туциялық емес түсіндіру актісі негізінде 
қабылданған құқыққолдану актісі қызығушы 
тараптардың арызы бойынща қайта қаралуы 
қажет. Мұндай қайта қарау жаңадан неме-
се қайта ашылған мән-жайлар бойынша заңи 
күшіне енген актілерді қайта қарау процедура-
сында  орын алуы мүмкін. Және мұндай негіздер 
бойынша  сәйкес процессуалдық заңнамаларға 
толықтырулар мен өзгерістер енгізілуі қажет.

2.	 Қазақстан Республикасының Конститу-
циялық Кеңесіне шағымдану механизмі орын 
алмаса, Жоғарғы сот Пленумының қаулылары 
орындауға міндетті емес, тек ұсынысты 
сипаттағы құжат ретінде танылуы қажет.

This article addresses the issue of the legal nature of normative decisions of the Plenum of the Supreme 
Court of the Republic of Kazakhstan on the practice of law, based on pooled data of judicial practice.

